
Pai rudan daka qqahan

Qntaun mu pnatis nii gaga kntnaun
cmiyuk, Taiwan saya qmita knriyung
mgrudan seediq ma biciq tntingal na laqi,
alang ita seediq mnetur so nii duri. Kii
snpugan na ka Kwoca Hwacang Weyuehwe
alang saya we knrrudan alang (meniq seediq
hmrinas mmteru knmxalan rima knkawas
de niqal mpitu betaq maxal sepac %), maha
klaun snpegan de kawas 2025 maha mosa
knremux knrrudan ba alang (meniq seediq
hmrinas mmteru knmxalan rima knkawas
de niqal mpusal %). Pnatis nii gaga pqqita,
ptyapan gmgaalu kndkilan seediq knrudan
nii uxe ba knthuwe gmita ooda nii, ptyapan
smmalu uka rriqu ddaun, maha qulun naq
ppheyu kana kndkilan kndesan, kiya maha
sbleyaq, malu Inglngang, ma uka rriqu

ddaun.

Cbeyo, meniq alang seediq qpahun
mu gqmlahang seediq mnarux ciida, ado
theya ba qpahun mu, kntheya ma gheti ba
dgiyaq naqah ddaun, ini ba knbaka kndehuk
ka sapah ising, muman eguw theruy alang
pngerah ka rriso, uka pddayo ka seediq
tnsapah, kii uka seediq qmlahang seediq ini
kela ani mmaanu, kndudul pteeyux mege
seediq qmlahang knbsiyaq, uka brahang
mege knmalu gqmlahang. Kii mesa ku
Imngelung, meniq alang ita seediq naka
pheyu seediq gnmlahang mnarux, kii seediq
alang maha naq qmlahang seediq alang,
pstaring seediq alang, kii maha mpgmlahang
seediq rdrdan, maha sbleyaq Inglungang

betaq rudan ka rdrdan alang denu.

Pai rudan daka qqahan

Sapah hnyegan nniqan alang pngerah
saya ge, ani naq sapah walu ma sapah paru,
so Inglungan na rdrudan de, maha niqan
sbleyaq nnigan na dungal; bobo na maha
slmeyan pstarin btasil kdkilan ka sapah
walu, ani inu nigan biciq qqahun mosa baro
ma meyah truma ka sapah paru, nigan naq

pqnaqah na duri.

Qgahan rriqu na ka sapah walu, eguw
ba rdrudan knnuudus bukuy de wada sligan
tntunan qqahan na mntena btunux kii.
Hmrinas maxal kawas meniq hiya ka dheya,
dmanga laqi hini, tnpusu ma mtbeno, mtluhe
kndesan alang kssiyo daka rudan msdaling,
ini leexan asi theruy icil. Malu hei han ge,
ini na ba snhiyun kesun “Uka brahan” ani
daha tntunan, ini knkeli mkkaro naq ka
heya. Ciida netur nigan lglagi rmengo dheya
brigi sapah ma skadi kingal sapah gnbgurah,
ma mosa Imngelung rudan beyo de, maha su
na asi kseengi, mseyang. Ngalun na rmengo
knciyuk Tanah Tunux ciida, ma mntena
qolic wewe kweko na mgleun cnbuwan.
Ini daha ba klai snaaxan riso daka rudan ka
nii, mkela milo knpriyux bukuy ka riso han,
rudan de qtai ta ilo knpriyux bukuy isu duri

peni!

Berah mterun kawas de wada theruy

daya tnsapah mu, mari snalu gnbgurah

sapah walu tgteru tntunan, mqaras meniq
hii. Malu kana hei tnsapah kmxalan, wano
mpitu kmxalan kawas ka pai rudan duri.
Mbeyax mkkesa clokah ka hei, mkkere
ma stenge beyax na, leexan na aliali mosa
pstarin, nnigan bungu biciq ghuni rudan
sapah cmucac, kesun Nefu Kersyueyuencyu
ka saya, ma tutuy ka Inglungan na de, murux
naq taapa rulu puniq, mosa Rotong maruy
rodux bibi qcurux wawa (Naqah wawa
na Tapei Imngelung ka heya). Ini miyan
Imngelung mesa maha knrudan ka pai rudan,
kiya wada srhuqun pncungan knpriyux mari
sapah niqan Elebeta. Kii bale pnhmaan so
puniq pngerah ka “Rudan” daka “Mnarux”.
Maanu ba nii? Ini mu ba klai Imngelung ka
saya, malux tnrebu mndungus mngangah
miyan kana, mtbale snhiyun daha kari nii,

uka ta mggaluk ka ita.

Niqgan kingal ali, rudan ka pai rudan
di, ini qita doriq na ma asi naq ini klai
Imngelung wada bnsiyaq knnuudus na
(Kawas ciida, Imingis wada gedang ka tama
mu, ma knteetu mnuuyas uyas mbasi; netur
dmangal betaq paru ka lqlaqi, yaku bubu
ge maha asi skadi laqi meniq lhebun mu),
mcheryus sapah de, pqita ising maha mgparu
gpahun ka nii. Kii mkknpriyux maruy sapah
nigan Elebeta ciida, “Ini kparu ka baga,

pila uxe Senker heya” (Kari pai rudan),
knsseyang naq yami, bale ba mntena kari
knrmaan na slaqi; “Ttingun su kingal btuku
ka rupun, uka ba dungus na wa.” Uka ba
beyax na sntuku pila. Kii naq nigan rseno ka
tnsapah, lqlaqi mbtunux kiya wada pskluwi
heya ka kawas ciida, paanun na mosa sapah
baro ma truma, ini osa smrai seediq. Bobo
na wada theruy sapah paru, ani naq wada
biciq rriqu na, asi naq qulung maapa, ma
mexun. Kii naq eguw seediq tnsapah, laqi
na laqi ma lqlaqi mtlibu kssiyo na, ma
ado mkmpkela dheran nnigan maha saan
sblequn hei na ma thwayun ini asi kndudul
uka beyax. Wano dmayo mangal iyu puqun
bsiyaq mnarux ka seediq tnsapah, ani naq
ini osa gmita ising klaali ka heya. Ani si
sapah truma ma nganguc nigan qqahan, kii
naqah ddaun, bsiyaq ba ini sbleyaq thido ka
heya di.

Kneeguw ba kiicu na qqahan, ini
dai uxe su naq pklaun. Ani naq nigan riso
tnsapah, ma maha mqtehur ma pshengak ka
riso, ma hari mspatun Kwongcimg ka pai
rudan, ani si wada mgsaadux ka hei na, uka
brahan sbleyaq daka seediq tgbeyax memux
heya. Memux kingal seediq ini ba klgelu,
asi naq wada tnlhayan dmidil cnhdilan ma

seediq mnangal snadu, maha na uxe dhekun

ka kbekuy knchedil ki bale miriq heya, ini
ba sbleyaq de, maha naq skwirix heya duri.
Kii so, eyux ba qqahun nnigan, mkarang
mexun asi naq qtaun iya pktebuk tunux na
ka pai rudan. Kii asi naq nigan kingal seediq
gmlahang tunux na meniq bukuy, dilun na
papak na pai rudan. Rngagun seediq memux
bale qtai hari hini, qtai hari hiya, ini ba
keeguw knksaan na riso gqtehur, (Uxe riso
mkere di) tena tanah kana dqeras na, mntena
so hari Konpawciting peeyah pshengak
hrenang, Imawa; “Trai ku trai ku, sbleyaq ku
han.” Ini leexan ba mhedu kteetu qqahun na
ma, nhari cmikul Rwngyi ka seediq tgteru,
ma sblequn tloung ka pai rudan, ma teru
seediq mpdayo dmidil Rwngyi moda neluk
ddaun. Dehuk rhengun, mosa nganguc nigan
teru qqahan ka neluk xiluy dungal, moda
ddilun teru qqahun nii de kii dehuk eluw
paru, seediq tgsepac de tena mgeriq rulu
tmaru hiya di. Riso qtehur tmering paru ma
kndalax gakac mexun na rulu truma ka pai
rudan dungal, wada knama tmara rulu truma
ka kingal seediq, maha na sblequn hnyegan
na pai rudan, sbleyaq megul Ancentai. Seediq
gmlahang tdadal pqita ising maapa lubuy
ma tloung berah. Kii, pgeriq rulu desun daha
sapah ising ka pai rudan. Dehuk sapah ising,

mosa msange rulu ka kingal seediq, cmikul

Rwngyi ka kingal, mosa meepah ooda ka
kingal. Mhedu gqmita mnarux, gbberah
dungal. Matis Pasurianpiaw, mntexal dungal.
Pqita Cingsngker, mntexal dungal. Nhari
pqita ising Feyen, mntexal dungal. Ndaan
knkingal nii, maha asi eyah Inglungan
miyan; “Malux miyan ini kela Imngelung,
maha naq uxe mkela mkkesa ka pai rudan

kawas ciida?”

Ani naq eguw ba seediq dmmayo,
mtbale Inglungan miyan gmita pai rudan,
wano mggaalu, uka bale seediq rmengo
kari smrigan ma kari naqah. So ka rudan na
seediq, ini klai ka kiya di. Netur nigan kingal
lagi mpahung, tnais ba maapa ma mangal
pnatis pila sligan tnsapah, prading smepu
ma mpseyang; “Uxe su rnengo mesa uxe su
mtange laqi hndure peni? Tutuy kkesa naq
hwaun su Imawa mesa paani ku!” Hei ka
muuwic na rudan, uxe laqi na, kseengun nii
de, uxe mseyang naq wada thterun sapah
kuung uka hido ma asi ta osa di. Ani si
uka naq beyax mkhugqil duri, wano gmita
dqeras seediq. Knuudus betaq hini, ini sprui

pntnaan kingal huling tnbugan Ciwawa!

So ni ku Imngelung, hmrinas maxal
kawas mnarux Pacingsngcng, muman
saadux hei ma qtehur hari hnyegan ka pai

rudan, meniq sapah walu tgteru tntunan, ani

naq nigan Waiyuon qmlahang, klaali mgrebu
mosa sbleyaq hei na, sreesa mosa Kwongyen
gqmita dangi, mntena dgiyaq yayu hbaluc
seediq ka qgahan ga. Nigan naq kingal ali,
ani naq mkkesa tikuh rriqu duri de, asi lux
mnarux de, qulung naq mlawa rulu maapa
seediq mnarux hmaduc. Netur, maha sqita,
pqita, nhari pqita ising de, kneeguw ba
mosa ma meyah kingal gndregan, hmuwa
mesa spooda? (Ye ba maha klaan, bobo na
maha nigan kesun chedil gpahun “Hmaqul
seediq”, smeepu qnpahan, smeun knchilan
mangal pila, ado mangal kneguw pnsqraqil

ga baro sapah walu ka rdrudan.)

Qnbahang ku, nigan kingal baki rudan
daka gedil na meniq tgrima tntunan sapah
walu (Ayo bale, bala ba tgrima tntunan)
mkkere hayan, asi lux takur ma ryuxun buuc
tpagan na, muman ka mnarux na, kndalax
ciida mosa ma meyah sapah ising. Mosa
mnkingal ma meyah, qulung naq Imawa rulu
maapa seediq mnarux, eguw pila snligan,
mkknbarux sapah paru nigan Elebeta daan
seediq qrinuc dungal, uka seediq sruwa

knbarux seediq rudan mnarux.

Tqiyan naq nheya hmrinas tqiyan Kin
ma Ging, ani si ga meniq deriq kdere ma

puting ghuni ka ttqiyan na.

Hndure hari nigan Elebeta ka sapah
paru, ani naq niqan Elebeta maha baro ma
truma, ini klai wada hmuwa di. Qulung naq
nigan teru rima qqahan berah ka Elebeta, so
hari uka qqahan de uxe mgsapah si, nigan
qqahan ge kii mggaluk malu gnpahun na
si pnrngagan malu nnigan mesa ka Telu.
Seediq smalu sapah, uxe heya naq meniq,

uxe daha snlmeyan ttqiyan rudan duri. Kiya

snalu na nniqan sapah truma ma rhengun, ani
inu qnreqan na. Kawas hndure nii cmikun
ooda niqan Inglungan smalu daan seediq
grinuc ka sapah bgurah paru, kii muman
malu riyung, hawan bale rabang knpruwan
eguw sligan ka sapah daka gmita pngerah
karac baro, malux kesun malu na dooyun ka

baga na pkkerang rudan nrao?

Patis pntasan nii, rmengo ndaan sapah
paru daka sapah walu. Nniqan daha snpuwan
snlmeyan nii ge, ini Ingelung mesa “Ima ka
meeniq tnsapah hini?” Kiya, matis ndaan
bubu rudan ma spooda na rmengo nnigan
daha ka ndaan na. Knrudan bubu na rudan de
Mnriyung ini kbeyax hei ma gmtange seediq
duri. Patis erueru kari Seediq ka nii, nigan ka

srengo mu tikuh:

Matis kari Seediq: Spooda na matis
pndungus kari ta ka erueru kari nii, kiya

ango hari ka qnquwan pnatis na. Ndaan

matia tenaw ka gnuuqu hari, asi ka mnexal
moda gmita ka malu. Dungus na matis ta “n”
daka “ng” nii peni na, ini pntena pshengac,

so ka “qulug” daha ka “qulu” nii.

Ooda erueru kari: Mnatis na patis nii.
Wada na spooda Inlungan ta ita Seediq ka
matis, so ka “Hawan bale rabang knpruwan
eguw sligan ka sapah daka qmita pngerah
karac baro, malux kesun malu na dooyun ka
baga na pkkerang rudan nrao?” Kiya kklaun
bale, mekla riyung rmengo kari Seeddiq ka

mnatis erueru kari nii.

